
GOUVÈNÈ CUOMO PREZANTE 24YÈM PWOPOZISYON SOU DIKSOU ETA LETA 
2020 AN: GWO KONPAYI TEKNOLOJI DEPWENT NAN ENDISTRI A PRAL KREYE 

PLIS PASE 700 TRAVAY NAN AK TOUPRE ZÒN INOVASYON ANBA LAVIL 
ROCHESTER  

  
CloudCheckr, konpayi platfòm jesyon nyaj, Mastodon, espesyalis fabrikasyon 

materyèl kominikasyon, ak Calero, konpayi devlopman lojisyèl kominikasyon pou 
fè operasyon yo grandi nan vil Rochester  

  
Envestisman an ap sipòte tou inisyativ "Finger Lakes Forward" lan – ki se 

estrateji global rejyon an pou revitalize kominote yo ak devlope ekonomi an  
  
  
Gouvènè Andrew M. Cuomo te anonse jodi a 24yèm pwopozisyon Ajanda Eta Leta 
2020 li an - ekspansyon twa gwo konpayi teknoloji depwent nan vil Rochester ki pral fè 
ekonomi rejyonal Finger Lakes la devlope plis kòm yon pati nan angajman kontinyèl 
Gouvènè a pou devlope ekosistèm tekonoloji depwent nan ak ozalantou Zòn Inovasyon 
Anba Lavil Rochester. CloudCheckr, konpayi platfòm jesyon nyaj la pare pou elaji syèj 
sosyal li yo nan Zòn Inovasyon Anba Lavil Vil Rochester, angaje li pou kreye jiska 397 
travay nan teknoloji depwent e ki byen peye. Mastodon Design, espesyalis nan 
fabrikasyon materyèl kominikasyon te deplase pou etabli li nan yon sant 34,000 pye 
kare nan Science Parkway, angaje li pou kreye jiska 235 nouvo travay. Anplis de sa, 
Calero Software pral ogmante anpil operasyon li yo epi kreye jiska 100 nouvo travay 
nan senk pwochen ane yo nan vil Rochester.  
  
"Rochester ap genyen rapidman yon repitasyon kòm syèj kèk nan konpayi teknoloji ki pi 
inovatif nan rejyon an gras ak, an pati, envestisman eta sible yo epi apwòch lokal pou 
devlopman ekonomik", Gouvènè Cuomo te deklare. "Envestisman konpayi sa yo pou 
devlope nan rejyon an pral kreye nouvo travay ki byen peye epi ede garanti tout flèch yo 
kontinye pwente nan bon direksyon pou rejyon Finger Lakes."  
  
CloudCheckr sèvi gwo antrepriz, founisè sèvis ki jere ak sektè piblik la avèk yon platfòm 
lojisyèl kòm yon sèvis ki rann enfrastrikti nyaj pi konplèks yo fasil pou jere ak sekiritè 
avèk rezilta rapid. Konpayi an fè patenarya avèk pi gwo founisè sèvis nyaj piblik tankou 
Sèvis Entènèt Amazon, Microsoft Azure ak Google Cloud. Depans pou konstriksyon 
syèj sosyal la ta dwe nan 6.7 milyon dola.  
  
Empire State Development (ESD) ap ede CloudCheckr avèk plan ekspansyon li an nan 
bay jiska 8 milyon dola atravè pwogram Kredi Taks Excelsior Jobs la an echanj 
angajman pou kreyasyon travay yo. CloudCheckr prevwa fini ekspansyon an pandan 



 

 

ete 2025. Konte Monroe ansanm ak Greater Rochester Enterprise te asiste pwojè sa 
tou.  
  
Kliyan prensipal Mastodon Designs se Depatman Defans Etazini. Li te fonde nan ane 
2013, Mastodon Design se ekspè nan konsepsyon ak fabrikasyon rapid pwodui ak 
solisyon ransèyman ak kominikasyon siyal ki djanm. Nan mwa Fevriye 2019 la, CACI 
International, yon kontraktè defans ki gen sant nan Virginia ak Florida te achte 
Mastodon Design. CACI bay solisyon ak sèvis enfòmasyon pou sipòte misyon sekirite 
nasyonal ak transfòmasyon gouvènman an pou kliyan ransèyman, defans ak sivil 
Federal yo  
  
Pou fasilite demenajman ak kwasans Maston Design, Empire State Development pral 
bay jiska 3 milyon dola atravè Pwogram Excelsior Jobs an echanj angajman pou 
kreyasyon travay yo. Vil Rochester, konte Monroe ak Greater Rochester Enterprise ap 
ede nan pwojè a tou. Depans total pou demenajman ak ekspansyon an te evalye nan 
4.755 milyon dola.  
  
Calero ki te fonde nan ane 2013 ak nan mwa Desanm 2019 te fè youn ak MDSL ki gen 
syèj sosyal nan Phoenix, Arizona. Konpayi an kenbe pi gwo sant operasyon li nan 
Rochester, NY epi gen biwo ki nan Atlanta, GA, Angletè, Hong Kong, Frans ak Peyi 
Ba. Konpayi delvopman lojisyèl kominikasyon an pral elaji biznis li nan yon bilding ki 
sitiye nan 1040 University Avenue nan yon efò pou rapwoche zòn anba lavil dinamik vil 
la k ap atire ak siksè anpil gwo konpayi akòz kantite talan ki byen kalifye li genyen 
disponib yo. Ap sèvi kliyan nan tout monn lan, konpayi teknoloji a ede antrepriz yo jere 
tout aspè nan sèvis kominikasyon yo ki gen ladan telecom, mobilite ak nyaj atravè yon 
konbinezon lojisyèl ak sèvis avanse.  
  
Pou sipòte pwojè sa a, ESD a ap bay jiska 1 milyon dola atravè pwogram Excelsior 
Jobs la an echanj angajman pou kreyasyon travay. Depans total pwojè total a te evalye 
nan 3 milyon dola. Konpayi a prevwa opere nan nouvo lokal la nan premye trimès 2020 
an.  
  
Anba Lavil Rochester nan mwatye yon renesans. Dapre Kòporasyon Devlopman Anba 
Lavil Rochester (Rochester Downtown Development Corporation), zòn ki deziyen an 
rele zòn inovasyon, li se syèj 195 biznis k ap travay pou sipòte zòn anba lavil k ap 
evolye a. Elan sa gen "inisyativ ROC the Riverway" global la ki konplete li tou ke 
Gouvènè Cuomo te premye anonse nan mwa Fevriye 2018. 13 pwojè ki chwazi nan 
premye faz la, ki gen 50 milyon dola finansman sibvansyon Inisyativ Revitalizasyon 
Rejyon Nò (Upstate Revitalization Initiative) Finger Lakes Forward la, vize revolisyone 
zòn ki ozalantou rivyè Genesee epi libere potansyèl rivaj Rochester a.  
  
Pou kapab jwenn Enfòmasyon adisyonèl sou CloudCheckr, klike isit la a.  
  
Pou jwenn plis enfòmasyon sou CACI international ak Mastodon Design, klike isit la.  
  
Pou jwenn plis enfòmasyon sou Calero Software, klike isit la a.  
  
Akselere Finger Lakes Forward  

https://www.governor.ny.gov/news/governor-cuomo-announces-projects-transformative-roc-riverway-initiative-downtown-rochester
https://protect2.fireeye.com/v1/url?k=6be922de-37681a25-6bebdbeb-000babd9f8b3-d2600d71298be7d3&q=1&e=58bfe2e6-2867-425b-ad5f-34937660c17f&u=https%3A%2F%2Fcloudcheckr.com%2F
https://protect2.fireeye.com/v1/url?k=fad40aa8-a6553253-fad6f39d-000babd9f8b3-c6d75317112a0100&q=1&e=58bfe2e6-2867-425b-ad5f-34937660c17f&u=https%3A%2F%2Fwww.caci.com%2F
https://protect2.fireeye.com/v1/url?k=b36287a5-efe3bf5e-b3607e90-000babd9f8b3-1d223f327edf082c&q=1&e=58bfe2e6-2867-425b-ad5f-34937660c17f&u=https%3A%2F%2Fwww.calero.com%2F


 

 

Anons jodi a ap konplemante inisyativ "Finger Lakes Forward" la, ki se plan global 
rejyon an pou jenere kwasans ekonomik solid ak devlopman kominotè. Depi ane 2012, 
Eta a te deja envesti plis pase 6.1 milya dola nan rejyon an pou etabli fondasyon pou 
plan an – lè li envesti nan endistri kle yo ki gen ladan yo endistri fotonik, agrikilti ak 
pwodiksyon pwodwi alimantè, ansanm ak manifakti avanse. Jodi a, chomaj la desann 
nan pi ba nivo li depi avan Gwo Resesyon an; taks revni pèsonèl ak antrepriz yo bese; 
epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope epi envesti.  
  
Kounye a, rejyon an ap akselere inisyativ Finger Lakes Forward la gras ak yon 
envestisman 500 milyon dola Eta a ap fè atravè Inisyativ Revitalizasyon Rejyon Nò Eta 
a, ke Gouvènè Cuomo te anonse nan mwa Desanm 2015 lan. Envestisman 500 milyon 
dola Eta a pral ensite biznis prive yo envesti plis pase 2.5 milya dola – epi plan rejyon 
an, jan yo soumèt li a, prevwa jiska 8,200 nouvo travay. Gen plis enfòmasyon ki 
disponib isit la.  

